
ABSTRAK

Kohesi dan koheren dalam teks adalah salah satu standard yang menandai bahawa sebuah teks
itu dianggap komunikatif. Tanpa kohesi dan koheren, teks tidak dianggap komunikatif kerana
setiap unsur-unsur di dalamnya saling berhubungan. Salah satu alat koheren yang penting ialah
al-ihalah yang terdiri daripada dhomir, isim isyarat, isim mausul, pengulangan dan banyak lagi.
Kajian berkaitan al-ihalah di dalam al-Quran telah banyak dilakukan oleh para pengkaji
terdahulu seperti al-ihalah di dalam surah al-An’am dan surah al-Hadid, akan tetapi kajian
berkaitan al-ihalah masih kurang dilakukan dalam kajian syair terutamanya di dalam syair
Imam as-Syafi’i. Oleh itu, kajian ini bertujuan untuk mendedahkan mekanisme rujukan,
kaedah dan kesan terhadap kohesi teks di dalam syair Imam as-Syafi’i. Seterusnya, ia
mendedahkan ciri-ciri teks dengan meneliti aspek al-ihalah kerana ia memainkan peranan
penting dalam kohesi teks. Kajian ini menggunakan kaedah deskriptif yang melibatkan
pengumpulan maklumat berkaitan al-ihalah daripada syair Imam as-Syafi’i, kemudian
diterangkan berkenaan pola ayat dan strukturnya dan seterusnya dianalisis untuk menunjukkan
fungsinya di dalam ungkapan. Hasil kajian terhadap syair Imam as-Syafi’i mendapati bahawa
al-ihalah mempunyai beberapa bahagian, antaranya dhomir, isim isyarah, isim mausul dan
pengulangan jenis lafaz dan makna. Hasil kajian juga mendapati al-ihalah dhomir adalah
paling banyak, diikuti isim isyarah, isim mausul dan seterusnya pengulangan jenis lafaz dan
makna. Sementara fungsi kesemua jenis al-ihalah adalah sama iaitu untuk mudah memahami
teks yang terdapat di dalam syair tersebut. Oleh itu, kajian ini dapat membantu pencinta ilmu
lughah untuk memahami lebih mendalam tentang al-ihalah terutamanya di dalam syair Imam
as-Syafi’i dari sudut ilmu morfologi dan semantik. Pengkaji mencadangkan agar kajian akan
datang membanyakkan lagi kajian tentang al-ihalah terutamanya yang melibatkan al-Quran,
hadis dan syair-syair Arab. Kajian akan datang boleh mendalami koheren teks maknawi yang

terdapat di dalam syair-syair Arab.

Kata kunci : Al-ihalah, Imam as-Syafi’i, koheren, kohesi, syair..

